
«ԳՆՈՒՄՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀՀ ՔԱՂԱՔԱՑԻԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ ԱՇԽԱՏԱՆՔԱՅԻՆ ԿԱՐԳՈՎ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՔՆՆԱՐԿՄԱՆ  

	««Պետական տուրքի մասին» օրենքում փոփոխություններ և լրացումներ կատարելու մասին» օրենքում լրացումներ կատարելու մասին» օրենքի նախագիծ

	1. 1-ին հոդվածի 1-ին կետում առաջարկվող փոփոխության մեջ՝ «դ» պարբերությունում «1000-ապատիկի» բառերը փոխարինել ՞500-ապատիկի՞ բառերով, իսկ ՞ե՞ պարբերությունում՝ «100-ապատիկի» բառերը «60-ապատիկի» բառերով
	Ընդունվել է:


	2. 1-ին հոդվածի 2-րդ կետում առաջարկվող փոփոխության մեջ՝ «ե» պարբերությունում «1500-ապատիկի» բառերը փոխարինել «1000-ապատիկի» բառերով, իսկ «զ» պարբերությունում՝ «150-ապատիկի» բառերը «100-ապատիկի» բառերով
	Մասամբ է ընդունվել: 
«1500-ապատիկի» բառերը փոխարինվել է «750-ապատիկի» բառերով, իսկ ՝ «150-ապատիկի» բառերը «90-ապատիկի» բառերով՝ ավելացումը սահմանելով ընդհանուր իրավասության առաջին ատյանի դատարան ներկայացվող բողոքների համար սահմանվող պետական տուրքի չափի 50 տոկոսով:

	3. 1-ին հոդվածի 3-րդ կետում առաջարկվող փոփոխության մեջ՝ «ե» պարբերությունում «1500-ապատիկի» բառերը փոխարինել «1000-ապատիկի» բառերով, իսկ «զ» պարբերությունում՝ «150-ապատիկի» բառերը «100-ապատիկի» բառերով
	Մասամբ է ընդունվել:
«1500-ապատիկի» բառերը փոխարինվել է «750-ապատիկի» բառերով, իսկ ՝ «150-ապատիկի» բառերը «90-ապատիկի» բառերով՝ ավելացումը սահմանելով ընդհանուր իրավասության առաջին ատյանի դատարան ներկայացվող բողոքների համար սահմանվող պետական տուրքի չափի 50 տոկոսով: 

	«ՀՀ քաղաքացիական դատավարության օրենսգրքում փոփոխություն և լրացումներ կատարելու մասին» օրենքի նախագիծ

	1. 234.5 հոդվածի 1-ին կետում «46-րդ հոդվածով» բառերը փոխարինել «46-րդ հոդվածի 1-ին մասով» բառերով  
	Ընդունվել է:

	2. 234.5 հոդվածի 2-րդ մասը լրացնել նոր նախադասությամբ հետևյալ խմբագրությամբ. «Դատարանի որոշմամբ սույն մասով նախատեսված ժամկետը կարող է երկարաձգվել մեկ անգամ` մինչև 10 օրացուցային օրով:»
	Ընդունվել է:

	3. 234.7 հոդվածի 5-րդ կետը շարադրել հետևյալ խմբագրությամբ.
«5. Հայցադիմումը վարույթ ընդունելու մասին որոշումն անհապաղ ուղարկվում է  «Գնումների մասին» օրենքով նախատեսված լիազորված մարմնի պաշտոնական էլեկտրոնային փոստի հասցեին, որն այն անհապաղ հրապարակում է տեղեկագրում, նշելով կասեցման օրը»:


	Ընդունվել է:

	4. Նախագծում լրացնել դրույթ ծանուցումները կողմերի էլ. փոստի հասցեներով իրականացնելու մասին
	Ընդունվել է:

	5. Նախագծում լրացնել դրույթ գործի քննությունը գրավոր ընթացակարգով իրականացնելու վերաբերյալ
	Ընդունվել է:

	6. Բացառիկ ընդդատության մասին կարգավորումը նախատեսել ՀՀ քաղաքացիական դատավարության օրենսգրքի 24-րդ հոդվածում
	Ընդունվել է:

	7. Թվով երկու դատավորների հաստիքների ավելացում
	Ընդունվել է: Գնումների հետ կապված բողոքններ քննող թվով երկու անձի և վերջիններիս աշխատակազմի (օգնական, գործավար) պահանման տարեկան ծախսերի կատարման համար պլանավորվում է շուրջ 51 մլն. դրամ: Թվով երկու դատարավորների և վերջիններիս աշխատակազմի (օգնական, գործավար և նիստերի քարտուղար) պահպանման ծախսերը կկազմեն շուրջ 60 մլն. դրամ:    

	«Գնումների մասին» օրենքում փոփոխություններ և լրացումներ կատարելու մասին» օրենքի նախագիծ

	1. 3-րդ հոդվածի 6-րդ կետում առաջարկված փոփոխությունը շարադրել հետևյալ խմբագրությամբ.
[bookmark: _Hlk50193876]«2. Սույն հոդվածի 1-ին մասի 6-րդ կետում նշված ցուցակը, այդ թվում՝ ռուսերեն, հրապարակում է լիազորված մարմինը: Գնումների գործընթացին մասնակցելու իրավունքից զրկված մասնակցի վերաբերյալ ունեցած տեղեկությունների հիման վրա լիազորված մարմինը ընթացակարգ է նախաձեռնում Տնտեսական մրցակցության պաշտպանության պետական հանձնաժողովում` առանց վճարի: Տվյալ մասնակցի կարծիքը լսելուց հետո Տնտեսական մրցակցության պետական հանձնաժողովը 20 օրացուցային օրվա ընթացքում որոշում է կայացնում մասնակցին սույն հոդվածով նախատեսված ցուցակում ընդգրկելու վերաբերյալ: Անձը նշված ցուցակում ընդգրկվում է երկու տարի ժամկետով: Ընդ որում, մասնակցին ցուցակում ներառելու վերաբերյալ տվյալները լիազորված մարմին ներկայացնում է գնման ընթացակարգը չկայացած հայտարարվելու կամ պայմանագիրը կնքվելու կամ պայմանագիրը միակողմանի լուծվելու օրվան հաջորդող 10-րդ աշխատանքային օրը, հաշվի առնելով սույն հոդվածի 1-ին մասի 6-րդ կետի «ա» պարբերության պահանջները:»
	Չի ընդունվել: Գործող կարգավորումների համաձայն մասնակցին սև ցուցակում ներառելու գործընթացն իրականացվում է հետևյալ կարգով՝
ցուցակում ներառելու հիմքերն ի հայտ գալու դեպքում, պատվիրատուն մասնակցի հայտը մերժելուց կամ պայմանագիրը ստորագրելու իրավունքիզ զրկելուց հետո տվյալները տրամադրում է ՖՆ-ին, որը բողոքը քննող անձի մոտ նախաձեռում է ցուցակում ներառելու վերաբերյալ որոշում կայացնելու գործընթաց: Եթե կայացվում է ներառելու որոշում, ապա ՖՆ-ն անձին ներառում է ցուցակում, եթե ոչ՝ ապա մասնակիցը չի ներառվում ցուցակում:
Արդյունքում՝ ձևավորվում է մի իրավիճակ, երբ անկախ գնման ընթացակարգի շրջանակում պայմանագիր կնքվելու կամ ընթացակարգը չկայացած հայտարարվելու արդյունքներից, եթե մասնակիցը՝
· չի ներառվում ցուցակում, ապա վերջինիս հայտն արդեն իսկ մերժված է կամ զրկված է լինում պայմանագիր կնքելու իրավունքից և տվյալ դեպքում մասնակիցը ստիպված է լինում արտադատական կարգով բողոքարկել հայտը մերժելու կամ պայմանագիրը ստորագրելու լիազորությունը վերականգնելու պատվիրատուի որոշումը, ինչպես նաև  դատական կարգով բողոքարկելու ցուցակում ներառելու մասին բողոք քննող անձի որոշումը.
· ներառվում է ցուցակում, ապա վերջինս դատական կարգով պետք է բողոքարկի ինչպես իրավունքի վերականգնումը, այնպես էլ ցուցակում ներառելու որոշումը:
Գործնականում մասնակիցները դատական կարգով բողոքարկում են միայն ցուցակում ներառելու որոշումները, որը կարող է տեղիք տալ նաև չարաշահումների և հնարավոր հակամրցակցային համաձայնությունների ձևավորման:     
Նախագծով առաջարկվում է սահմանել հետևյալ կարգավորումը՝
ցուցակում ներառելու հիմքերն ի հայտ գալու դեպքում, պատվիրատուն տվյալ մասնակցի վերաբերյալ տեղեկատվությունը պատճառաբանված որոշմամբ ՖՆ-է ներկայացնում գնման ընթացակարգի արդյունքում պայմանագիր կնքվելու կամ ընթացակարգը չկայացած հայտարարելուց հետո, որի հիման վրա մասնակիցը ներառվում է ցուցակում:
Արդյունքում, եթե մասնակիցը համաձայն չէ հայտը մերժելու կամ պայմանագիրը ստորագրելու իրավունքից զրկվելու պատվիրատուի որոշման հետ, ապա վերջինս ունենում է լիարժեք հնարավորություն խախտված իրավունքը վերականգնելու համար:
ՀՀ արդարադատության նախարարության կողմից ներկայացված առաջարկության իրագործումը ենթադրում է անփոփոխ թողնել մասնակցին ցուցակում ներառելու գործող կարգավորումները, այն տարբերությամբ, որ բողոքը քննող անձը կփոխարինվի ՏՄՊՊՀ-ով: 
Տվյալ դեպքում կարծում ենք, որ առաջարկության իրագործումը խնդրահարույց է գնումների բողոքարկման համակարգում առաջարկվող ինստիտուցիոնալ վերափոխումների ենթատեքստում, հաշվի առնելով որ հնարավոր չի լինելու ապահովել միասնական կարգավորումներ՝ ցուցակում ներառելու որոշման կայացումն իրականացվելու է վարչարարության, իսկ բողոքների քննումը՝ քաղաքացիաիրավական հարաբերությունները կարգավորող օրենսդրությանը համապատասխան:

